
Besetzung  5D/4H
Bild Gaststube

“Sliess oder suur? Stess! Suur bin ich salber!”

Im “Weissen Kreuz” treffen sich Helen und Walter, um
formhalber die Scheidungspapiere zu unterzeichnen. Doch so
schnell ist die Sache leider nicht erledigt. An der Bartheke holt
sie rasch die VVergangenheit ein: Helen wirft Walters Obsession
an teuren Autos, die standigen Geschéftsreisen und die
Abwesenheit von der Familie vor. Als dann noch Walters
zahlreiche Ex-Freundinnen hintereinander auftauchen, wird
die Szene abstruser und abstruser! Plétzlich trudelt noch die
gesamte Familie mit Anhang ein und Walters Leben ist
vollkommen auf den Kopf gestellt. Tatséchlich entpuppt sich
jede Figur als Opfer, die in ihrer Vergangenheit gefangen
steckt.

Ein aberwitziges Stuck tber intime Winsche wie Liebe, Sex,
Geld und Bestatigung, das viel Unterhaltungspotenzial bietet,
spielbar in einer Beiz ohne viel Aufwénde fur Kostiime oder
Buhnenbild.

“Sie héttet ihn uusquétscht wie ne Zitrone.”

Frauen-Power
Personen

Walter Blum (219) ca. 45 Jahre alt

Helen Blum (200) seine Ehefrau

Melanie (13) Walters Geliebte

Susanne (80) Walters Ex-Geliebte
Sebastian (33) Sohn von Helen und Walter

Nicole (27) Tochter von Helen und Walter
Philippe (22) Freund von Nicole
Balz (56) Stammgast
Vreni (75) Kellnerin
Bihnenbild

Das Stick spielt in der Gaststube einer typischen, gemiitlichen
Dorfkneipe, ein Ort wo man sich gerne trifft. Da die Theke keine
besondere dramaturgische Bedeutung hat, kann sie, je nach Budget, fir
das Publikum unsichtbar angenommen werden. Im Zentrum steht der
Tisch, an dem sich die Haupthandlung abspielt. Im Hintergrund der
Stammtisch, meistens besetzt von Balz dem Dauergast.

Hinweis
Es ware denkbar dieses Stiick in einem Restaurant mit echten Géasten zu

spielen, was natirlich ein paar Textanpassungen und eventuell
Kdirzungen zur Folge hétte.

Ort
Irgendwo in einer Kleinstadt, wo jeder jeden kennt.
Zeit

Gegenwart.
Naheres zum Stuck



Helen war das verwohnte Einzelkind von wohlhabenden Eltern, das alles
haben konnte und dem nie ein Wunsch unerfillt blieb, ausser der
elterlichen Liebe.

Statt einer Lehre als Einzelhandelskaufmann, die sein tyrannischer Vater
durchsetzen wollte, absolvierte Walter ein Studium an der Universitat,
promovierte und war bald der erfolgreiche CEO einer internationalen
Firma. Am Abschlussball an der Uni kamen sich Walter und Helen naher
und verliebten sich. Einen smarten, weltgewandten Erfolgstyp zu angeln,
war Helens Lebensziel. Sie heirateten, bewohnten eine luxuriose Villa
und bekamen zwei Kinder. Walter wollte mehr! Sein Interesse drehte
sich bald nur noch um schnelle Autos und schone Frauen. Diese
Liebschaften waren aber nie von langer Dauer, was auch Susanne
schmerzlich erfahren musste.

Nicole und Sebastian verabscheuen den Lebenswandel ihres Vaters. Um
ihm einen gehorigen Denkzettel zu verpassen, arrangieren sie heimlich
ein Zusammentreffen mit Mutter, Vater und seiner Geliebten.

Erst stehen sich die Frauen feindselig gegentiber, doch je mehr sie von
ihren gemeinsamen Erfahrungen mit Walter austauschen, desto mehr
rechnen sie am Ende gemeinsam mit ihm ab.

1. Bild

Wahrend der Zuschauerraum langsam abdunkelt,
ertont ein  popularer  Schlager aus dem
Musikautomaten. Man sieht Helen am Wirtshaustisch
mit einem Glas Orangensaft. Sie scheint auf jemanden
zu warten und schaut immer wieder genervt auf ihre
Armbandubhr. Sie seufzt tief und schttelt missbilligend
den Kopf. Balz, nicht mehr ganz niichtern, néhert sich
Helen im Takt der Musik mit linkischen Tanzschritten.

Gsehn ich s racht, du wartisch uf 6pper?
knapp, ohne Blickkontakt. Ja... Warum?

D4 het sini Uhr aua immer no uf Winterzyt.
Das gaht dich gar nit a!

En Typ wo Fraue warte laht, isch es nod waért!

Red kei Blodsinn, du weisch jo gar ned, um was es da
gaht.

tippt an seine Stirne. Bi de nonig ganz “blam”! Dir gseht
me dr Fruscht doch scho vom Schiff us a.

Drink din Saft und kimmere dich bitte um dini
Aagléageheite.

geht zu seinem Glas und hebt es in die Héhe. Chasch
dann bim me laare Glas.

leicht genervt. Okay, okay! He, Vreni! Bring em Balz
no es Zwdierli (Glas Rotwein), de git er antli rue. Uf
mini Réachnig.

Isch &r wider am battle?

zu Vreni. Ich und béttle! Ha! So en “Scharmbolze” wie
n ich, het das nod nétig!

Auftritt Walter.

Fur nes Zwdierli bin ich no fir méangs zha. Sieht Walter.
Natttrli de Walter, das hett ich mir no danke chdnne.

Jetz gib Rue oder du flligsch use!

Balz verzieht sich an seinen Stammplatz, von wo er
abwechselnd das Geschehen beobachtet oder ein
Kreuzwortratsel 16st.

Walter setzt sich zu Helen.

Sali Helen! Entschuldige! Ha mich verspotet.

Wie immer! Mit Plnktlichkeit hasch na nie glénzt.

Ich han &s Problem gha.

gereizt. So!

will etwas sagen. Es isch ebe... wil... ich...
unterbricht ihn. Spar dir die Mueh! Ich k&nne dini
“Hudipfupf” in- und uswéandig.

Walter will was sagen.

Ich wotts ndd ghore.

schuttelt den Kopf. Ich cha mache was ich will, es isch
immer falsch! Gib mir doch au emal e Chance.

spottisch. E Chance? Du héasch dini Chancene ghal
Siebenezwanzg Johr lang! Solang mir ghurate si! Und da
redsch du no vo ,,mal e Chance*!

Ja, ja! Wiegt ergeben seinen Kopf. Oh Gott!

Vreni bringt Balz den Wein.

hebt das Glas zu Helen. Danke Helen!

Helen reagiert darauf, indem sie Balz zuwinkt.
kommt auf Walter zu. Sali Walter!

Hoi Vreni!

Gisch uls au wieder mal d Ehr?

Immer, wénn ich Ziit ha! Bringsch mr dn Gin-Tonic.
Gin-Tonic fur e Walter! Geht hinter die Theke.

versucht das Gesprach in Gang zu bringen. Ubrigens!
Wie gahts em Sebastian?

knapp. Guet!
Was macht er dann so?
Was soll ar scho mache? Ar isch am schaffe!

Zfriede mit siim neue Job?
Oh ja, sehr zfriede!

Das freut mich! Und? Wie hit er s... so... mit Fraue?
Lauft da no 6ppis?

genervt. Ja, da lauft no dppis. Genusslich. Er isch immer
na gliicklich mit dr Carmen zame. Jetz plane sie grad en
Neuseelandreis und im Herbscht wénd sie hirate.

Wow! Super Frau die Carmen. Da het dr Sebastian
wirkli s grosse Los zoge!

Ja! Schwarmerisch. Mmh! Die passe guet zdme!
Wieso erfahre ich dann nie sottigi Sache?
Muesch ihn halt mal salber froge?

Wie dann? Ar wiicht mir doch standig uus.

kommt mit dem Gin-Tonic und stellt ihn vor Walter.
Diin Gin-Tonic! Zum Wohl!

Danke Vreni! Hebt das Glas und trinkt. Chum doch
echli zu Uds.

ironisch, mit bedeutungsvollem Blick zu Helen. Ich han
z tue. Vreni geht zurlck an die Theke, wo sie
Routinearbeiten ausfiihrt. Wenn sie mal nichts zu tun
hat, sitzt sie auf einem Stuhl und vertieft sich in ein
Buch.

Und was macht d Nicole?
Het jetz en super Job als Direktionsassischtentin.

Das freut mich! Pause. Und? Mit dr Liebi und so?
Immer no mit em Wolfgang z&me?

abféallig. Scho lang nimme.

erstaunt. So00?

Sie hett en neue Partner, er heisst Philippe.
So00?

Ich bin aber ganz froh! Ich ha d& Wolfgang nie bsunders
moge.

Flr mich isch dd ganz i dr Ornig gsi.
Aber nume will ar au so en Autofreak isch wie du!

Mit dam hett me no verniinftig diskutiere chonne.

Ja, ja... Was heisst bi dir scho vernunftig?

Miin Unfall zum Bischpiel! Da isch er au ganz miner
Meinig!

zynisch. Natdrlich! De Baum isch gschuld gsi! Das isch
nume d Straf fiir diini idiotische Rasereie!

betonend. Ich han nu mal en zligige Fahrstil! Isch doch
normal fur en Wage vo dere Klass.

zynisch. Au mit me “Wage vo dere Klass”, sott me sich
dr Strassesituation aapasse.

Han ich doch.

spottisch.  So? Mit 180! Zynisch. Die schiiss
Protzchischtene! Die sind dir immer wichtiger gsi, als
die eigeti Familie.

Chum jetz nume wider mit dinere Familietour! Grosse
Geste. Han ich nod immer alles undernoh ftirs Wohl vo
eusne Chind?

zynisch. Du???

Und han ich ihne ndd die dankbar beschti Uusbildig
ermdglicht?

zynisch. Du???

murrisch Kkorrigierend. Minetwage mir! Trotzige
Pause. Hand die beide i ihrer Chindheit uf irgend 6ppis
verzichte muesse?

Jaa! Uf en Vatter zum Bischpiel!

genervt. Red kei Blddsinn! Ich ha ihne immer jede
Wunsch erfullt.

Jede!? Zynisch. Au Zuewindig... Liebi... Ziit... Wie
méngisch hesch du mit ihne 6ppis unternoh? Mit ihne
Spieli gmacht? Mit em Sebastian mal tschuttet?

Der ohrenbetdaubende Larm eines voruberbrausenden
McLaren-Mercedes ist zu héren. (Kann auch eine
beliebig andere Marke sein)

Walter horcht auf und rennt begeistert zum Fenster.

Oooh! Em Mani sin neue McLaren-Mercedes! 5,8 Liter
Huebruum, 758 PS... vo 0 - 100 in 3,3 Sekunde... Spitze
340 Kmh.

zynisch. Gsesch! Das isch doch wider typisch. Wettsch
emal es vernunftigs Gsproch fiiehre. .. scho isch s wieder
versaut dur so nen gschissne 728 PS
“Umwaéltverpeschter”!

emport. 758 PS! Und Kompressor-Motor mit Lade-
luftchiielig!

Interessiert doch kei Sau.

geht an den Tresen. Hesch das au ghort, VVreni?
Bi ja ndd taub.

Das isch 6ppe Musig, ha!?

Hoffentlich gahts dam gliich wie dir, de hand mr
wenigschtens fiir es paar Wuche Rueh.

Typisch Fraue! Kei Sinn fur das, was en Ma no vom
Hocker riisse cha. Geht zu Balz. He Balz, ghorsch au zu
dene?

Fir ne Spritztuur war ich scho no zha!

deutet sie pantomimisch am Lenkrad an. Nie Luscht
gha so ne Bolide mal salber z stiitire?

Da bhiet mich dr Hihnervogel. Do gohn ich lieber zum
Vreni und trink &s Glesli Rote. Hebt sein Glas.

ironisch. Oder zwoi, drit!

Oder vier, feuf! S zelle Uberlahn ich dir, de chasch néd
sége i wird dich bschiisse. Und i diim Spunte bliibe
wenigschtens mini Chndche ganz! S Billett hdnd s mr au
scho lengschtens entzoge.

Die hénd scho au gwisst warum!

genervt. Wann ich gwasst hetti, dass es wieder nume uf
so banals Gwésch uselauft, wér ich gschider dehei blibe!

ironisch. Bis mr gschide sind, bruuchts halt na die eint
oder ander Unterschrift. Zurtick an den Tisch.

Das hétte mir gschider grad bim Notar erledigt.

Warum bisch dénn da hare cho?

Miin Psychiater hett gseit, ich soll mich de
Konfrontazione stelle und mich ndd verstecke.

erschrocken. Psychiater!? Flr was gasch zum ne
Psychiater?!

zynisch. Fir was au? Mir hdnd ja uberhaupt keini
Problem!

ignoriert es. Und, hat s dr dppis bracht?

Ich mache mini Huusufgabe! Im Gégesatz zu dir.

Séttigs Zuug macht bi mir kei Sinn. Ich bi ebe
therapieresischtant. Und (brigens chasch dini Problem
ndd eifach bi me Psychiater deponiere. Sottigi Erfahrige
muesch salber mache.

in sein Kreuzwortratsel vertieft. He Vreni! Gelehrter der
Kelten? Séchs Buechstabe.

emotionslos, ohne aufzuschauen. Druide!
Passt!

Hesch du dir tiberhaupt scho mal Gedanke gmacht, wie
das jetz wiitergah s6ll?  Mir sind immerhin
siebenezwénzg Johr zdme gsi. Hand Chinder.

beleidigt. Dini Chinder! Dr Sebastian han ich i dam Johr
no nie gseh! Und d Nicole nume grad einisch.

Do chasch gseh, wie wichtig du ihne bisch. Pause. Jetz
si-mr i dr Scheidig.

Jetz chasch dich freue. Suffisant. Attraktivi Frau im
beschte Alter! Gebildet! Bsitzeri vonere stattliche Villal
Drzue guet gfillti Bankkonti. Wénn da d Manne nod
huufewis aastond!!

zynisch. Ich bruuche kei “Huufe Manne”! Ich wett
eifach nume gliebt und gachtet wérde. Betont. Vo eim
Mal

zynisch. Wie und wo willsch du dir so eine angle?
Sicher nod i dene Chreise wo du vercheersch.
Pl6tzlich? Hasch au scho mal anders gredet.

Bi halt au mal dumm und unerfahre gsi. Aber i dr
Zwdscheziit han ich es paar Sache drzue glehrt.

Im Gagesatz zu mir, wetsch sége! Du bisch halt eifach
nod fahig mit Konflikte umzga.

grosse Geste auf Walter. Aber dr Walter schafft sie alli!
Schnippisch. Fasch alli! Bis uf de Baum wo
dummerwiis im Weg gschtande isch. Pause. Deutet mit
einem Blick nach oben. Erkundig dich doch mal bi dene
da obe, was die dir drmit sage wand.

Chum jetz nume no mit diim “esohysterische Glabber”.
De chasch mich dann grad i dr Wieschti Goobi go
sueche.

Dénn gang doch! Aber zersch wird unterschriebe.
Helens Handy klingelt. Oh! Sebastian! Nimmt an.
Hallo Sebastian! Helen macht ein paar Schritte vom
Tisch weg und schaltet den Lautsprecher auf laut,
damit Walter mithdren kann.

Telefonstimme. Sali Mama, wie gaht s dir?
Alles paletti! Scho lang niiut me vo dir ghort!

Telefonstimme. Aber “Mammeli”! Mir hand doch grad
letschti Wuche z&me telefoniert. Bi ddm schone Watter
wett ich hiitt Abig géarn d Grillsaison eréffne und du
bisch naturlich hérzlich iiglade.

Oh, so dumm! Usgréachnet hiitt Abig han ich scho e
Verabredig.

Telefonstimme. Schaad! Aber keis Problem. Chunsch
halt s ndchscht mal. Dr Summer isch no lang und mir
grilliere na méngisch. Wo bisch jetz grad?

Im “Wisse Chriiz” mit dim Vatter! As bruucht no es paar
Unterschrifte fiir eusi Scheidig.

Telefonstimme. Guet, dédnn gahts ja vorwadrts. Dann
choénned mir ihn andlich us tsem Lé&be striiche.

emport. Undankbare Karli! Ich bi immerhin na diin
Vatter!

-717-

Entschuldigung Sebastian, ich han mis Telefon uf luut
gstellt.

Telefonstimme. Ar soll nume ghére, was ich vo ihm
halte.

Blick auf Walter. Ebe he! Viele Dank no fur d liladig.
Ich freu mich, wénn s néchscht Mal klappt. No en liebe
Gruess a d Carmen!

Telefonstimme. Das richt ich ihre gérn us.
Tschiiss Sebastian!
Telefonstimme. Tschiiss Mama! Bis bald!

steckt ihr Handy in ihre Tasche. Bitte! Jetzt hédsch s
wieder emal ghort!

verzweifelt. Wie han ich wiisse chénne, dass er grad eso
krass druuf isch?

gereizt. Verzell kei Blodsinn! Du h&sch immer nume
dini egoistische Bedurfniss befriedigt.

Leichtes Narkosemittel? Siebe Buechstabe... fangt mit
L a.

Lachgas!

Passt genau! Du bisch dann guet Vreni, so Worter chéme
mir eifach ndd in Sinn.

Chond mir jetz mal zu de Unterschrifte gah?

Nume kei Panik, mit miine Vorrét chan ich euch na
monatelang am Lé&be erhalte.

Mir isch jedi Minute eini z lang.
Villicht entdecket ihr dénn, dass da immer no e chli Liebi
vorhande isch.

schreit. Was! Daa und Liebi? Nach all dam, was ar mir
aata hatt!

Reaktion von Vreni mit Blick zu Balz, der hilflos mit
den Schultern zuckt.

Psst! Nod so luut, das muend jetz nod alli ghore.
Das isch doch scho lang keis Gheimnis meh.

Trotzddm gahts au weniger luut.

Dénn triib du mich n6d zur Wiissgluet!

eindringlich. Liiser!

leise aber Ubertrieben betont. Ich hasse dich!

Das isch ebe... will Liebi und Hass so dng binander sind.

spottisch. Uf dini philosophischi Spriich han ich grad na
gwartet!

Wénd ihr na Oppis bstelle?
Scho guet Vreni... spoter vilicht.

Warum bringe mir s ndd fertig, vernlnftig und sachlich
mitenand z diskutiere? Besinnliche Pause, die Walter
mit einem Seufzer beendet. Mir chdnntet s doch so
friedlich ha! Mir miiessted eus eifach nume a die guete
Ziite erinnere! As het se doch au emal géh, oder?

mit einem tiefen Seufzer. Oh ja, ja! De muesch aber
cheibe wiit zrugg gah.

Do si mir doch mal wahnsinnig verliebt gsi. Lange,
besinnliche Pause. Chasch du dich na erinnere, wo mir
s erschtemal zame tanzt hand?

So Oppis vergisst e Frau nie! Uberlegt intensiv. Das isch
am Jahres-Abschlussball a dinere Uni gsi! Irgendeinen
bekannten Ball einsetzen. Ironisch pathetisch. Walter
Blum, dr umschwarmti “Liebling der Frauen”!

Wo ich dich zum Tanz uufgforderet han, bisch fasch i
Ohnmacht gfalle! Zum Gluck han ich dich grad no
chonne uuffange. Warsch jo glatt uf de Bode tatscht.
Pause. Jetz mal ganz ehrlich. Ich han dich zwar scho es
paar mal gfroget. Das h&sch du doch &xtra gmacht.

Das bliibt mis Gheimnis.

bedeutungsvoll. D&nn isch es mir ja klar. Macht ein
paar tanzartige Verrenkungen. Ich hett jetz grad Luscht
wider emal z tanze.

Und fiir nes Zwdierli chasch mich grad no als Disk-
tschoki angaschiere.

zynisch. Ich weiss de ndd, ob das am Vreni gfalle wird.

-73-

Nume had! E chli drive i dd mied Spunte cha néd
schade.

Dénn hopp de Bése! Ich starte grad e rassigi Musig uf dr
Jukebox und wénn dr Walter schlapp macht, spring ich
fur ihn .

Das miesst me de unbedingt filme, eso bsoffe wie du
bisch.

Melanie kommt von draussen herein und schaut
verwirrt herum.

Walter gibt ihr heimliche Zeichen.

Hoi Melanie!

Hoi Vreni! Nod grad viel los bi dir hit.

Um die Ziit isch es meischtens ruehig. Was darfs sii?
En gschpriitzte Wiisse, suur, bitte!

Garn!

Nachfolgend sucht Walter immer wieder den
Blickkontakt mit Melanie.

Vreni erkennt die Situation und versucht abzulenken.
Helen wird zunehmend irritierter.

Ich chas immer nanig verstah, warum du en Psychiater
bruusch.

Irgendwie muess ich dini stdndige Lilugereie mal
verarbeite.

Jetz muesch aber nod wider Ubertriibe!

witend. Dam seisch du Ubertriibe! Gschaftsreis!
Gschaftsreis! Drbii  hdasch dich nume mit dine
sogennannte Sekretérinne umetribe.

Blodsinn! Wohdr wetsch du das wiisse?
Ich han mini Informatione gha.
empdrt. Du hdsch mir nochespioniert?

Han ich en anderi Wahl gha? Wie hett ich dann wisse
sOlle wora ich bi.

sarkastisch. Idiotisch sich so 6ppis aaztue.

Helen:

Walter:

Helen:

Walter:

Helen:

Walter:

Helen:

Walter:

Balz:
Vreni:

Walter:

Vreni:

Frauen-Power

Bisch du dann scho mal verlah worde? Chuum! Blickt
Walter herausfordernd an. Gaht mal eini, hasch grad
wider drei neui aabaggert.

Du gsesch das... wird gleich unterbrochen.
Oppe mal bisch ja wiirkli uf Gschiftsreise gsi...
...hett din Informant usegfunde?

Ja!

Also bitte!

Und jedes Mal hett dich so ne “Gritte” begleitet.

ertappt. Sekretérin bitte! Und? Hésch ja kei Ziit gha, du
héasch miesse fir d Chind da sii.

sarkastisch. Naturli! Sie sind ja so chlii und hilflos gsi!
Aber emal sind sie au erwachse worde, eusi liebe,
chliiine Chinderli.

Uber das hatte mr halt rede miesse. Es hatt sicher die
eint oder ander Glageheit gah.

Ich wett néd nume mal die eint oder ander Gléageheit si!
Ich han als dini Frau a dinere Site sii wolle! Wie hésch
du dich uf séttigs Gschmeus iilah chénne?

lilah? Das iisch dann wiituus meh gsi! Ich han bi dene
nume das gsuecht, won ich bi dir vermisst han.

De sé&g nume, dass ich als dini Ehefrau verseit han?
Weisch wie mich das verletzt? Helen steht auf und geht
schluchzend Richtung Toilette.

ruft hinterher. Verletze han ich dich nie wolle. Das
chasch mr jetz aber néd unterstelle.

Mit dim Ferrari gasch de scho viel finer um!

Weisch ja gar ndd, was du fir ne wunderbari Frau
verlasch?

Was chond ihr zwoi de scho wiisse? Ihr sind ja nie
verhudratet gsi.

Nei! Aber mir hdnd au no Auge im Chopf und sottigi
Szene erldbet mir immer wider!

Vreni:

Balz:

Melanie:

Walter:
Vreni:
Balz:

E Beziehig nutzt sich mit dr Ziit halt ab. Wie es Auto!
Das fahrsch du au ndéd, bis es dir unterem Fudli
zamebricht.

brillt los und trommelt mit den Fausten auf den Tisch.
D4 isch guet!! D& han ich jetz au na nie ghort!

Balz, nimm di zame! Susch chasch bald en anderi
Stammbeiz go sueche.

He Vreni, wo bliibt dann din Humor?

Ich han viel Humor, aber ndéd uf Choschte vo s Fraue.
No meh frauefindlichi Schpriiich und ihr hand da
Lokalverbot. Schaut aus dem Fenster und bricht in
lautes Lachen aus. Apropos Humor, chum cho luege!
Chunt dir déa rot Supercharre bekannt vor?

Walter schiesst hoch und rennt zum Fenster und von
da nach draussen.

Huere siech... die Saugoofe!
Chum Balz, lueg emal.
Kei Luscht.

Wenn ich so nes Gschiss um mis Auto mache wirdi.
Fahre muess er! Geht zu Melanie. Wie bisch du da hére
cho?

Zuféllig! Ich han sini roti Chischte gseh. Was macht er
eigentlich mit dere Frau?

Nume sini Ex. Sie bruuche nah es paar Unterschrifte fur
ihri Scheidig.

Warum benimmt er sich dann so idiotisch?

Achtung, da chunnt er.

Walter kommt missmutig zurlick und steuert zu seinem
Glas und trinkt hastig.

Hocked uf min Wage fir es gschissnigs Selfie.
War cha sich scho so ne Bolide leischte?

Die miend sich halt wohl oder tibel mit eme Foti z friede
géh.

Balz:

Vreni:
Balz:

Walter:
Balz:

Frauen-Power

Die hénd ebe kei Ahnig! Das isch de ¢ppe kei 0-8-15
Charre. Zu some Bijou hasch e innigi Beziehig.

abféllig. Da chontsch als Frau dirakt iiversiichtig wérde.

Also im Bett isch e Frau uf jede Fall handlicher als so ne
Bolide!

Grosses Gelachter von Balz und Walter.

Helen kommt aus der Toilette und bleibt irritiert
stehen.

Gahts na primitiver!?

ihr Handy klingelt. Oh! Freudig Uberrascht. lhr
entschuldiget mich. Geht nach draussen.

geht auf Melanie zu. He Melanie, was machsch dann du
da?

NQdt, ich han nume din Charre gseh. Du chasch mir dini
Ex doch vorstelle.

Das chunnt néd i Frog. Das schliess ich hiit ab und dann
isch das Vergangeheit... aus und vergessen!

Dann mach vorwérts, mir sind zum z Mittag im
“Kakadu”.

Das han ich ndd vergésse. Diin Drink zahl ich.
Flichtiger Kuss. Dann bis spoter.

Tschiiss Vreni! Verlasst das Lokal.

Tschiiss Melanie!

He Vreni, bring mr no eine vom Gliiche.
Chund grad.

Hé&kam! Hat au l&ar.

Bring em Balz au no eine.

leicht murrisch. Chonnt de 6ppe mal gnueg si.

setzt sich zu Walter. Danke Walter! Mir Manne muend
zamehebe, dene Wiiber chasch ja nie 6ppis racht mache.

Mini Freiheit isch nume no &s paar Unterschrifte wiit.

Aber dann hausch voll eine druuf! Oder bruchsch en
Uusziit imene Chloschter?

Waénn, dann aber imene Nonnechloschter!

Grosses Gelachter mit Schenkelklopfen.

Ich chume mit! Do war sogar ich no zha!l

Da lueg emal a.

Bi de nie en Choscht-Verachter gsi.

spottisch. Balz und Fraue! Mir gits grad Hiehnerhut.
Was hesch denn du so mit Fraue erlabt??

Nod grad dr Hufe. Ha mal e Frindin gha, wo ich no ganz
jung gsi bi. Bi schuurig verliebt gsi!

Ah jal Ja und déann?

Het sie mir min beschte Friiind uusgspanned.

Oh jel!

Sie het immer e Familie und Chind wdlle und do bin ich
halt niid de richtig Typ gsi.

Du als Familievater... Das schiittlet eim grad bi ddm
Gedanke! Stellt den Wein vor Balz. Bliib doch eifach
ledig und loh s Fraue i Rueh!!

He, he Vreni, was isch eigentlich los mit dir?
stellt den Gin-Tonic vor Walter. Nuiit. Wieso?

Du bisch uf einisch so ganz andersch. Chum doch echlei
zu Uus ane. Versucht Vreni zu grapschen.

Heb dini Pfote bi dir und lah mich schon i Rueh. Ich han
Z tue.

Fangsch jetz no a spinne. Bisch doch frithner nid eso
priiid gsi.

bestimmt. Friehner isch friehner und hitt isch hitt!
Won ich da hére cho bi, bin ich es naivs Landei gsi! Aber
jetz han ich es paar Sache drzue glehrt.

Aber n6d grad derewég. Wann so wiiter machsch, hésch
de bald keini Gescht meh!

Uf sottigi Gescht chan ich de gérn verzichte. Und dass
es nume grad weisch: Nochschts Johr hort min Scheff
altershalber uuf und dénn tbernime ich die Wirtschaft.

Walter:

Balz:

Frauen-Power

Do bin ich aber gspannt wie das usechunnt. Ich chume
de au emal cho inneluege.

Aber nume wann dich benah chasch. Mit eme Ferrari
hett me dann bi mir na lang kei Narrefreiheit. Zur Theke.

setzt sich zu Walter. Die hett dir dann wieder mal dr
Tarif duregéh.

Nach dene Wort mdcht ich dann au Tate gseh. Spottisch.
Aber ich mag es ihre natlrlich génne, wénn sie mit dam
Spunte die grossi Karriere mache cha.

Besinnliche Pause.

Vo dr grosse Karriere han ich i miner Jugend au traumt.
Aber als Waisechind han ich null Chance gha. Keini
Eltere wo sich fiir mich igsetzt hdnd. D Schuel mit ach
und krach no gschafft, vomene Lehrvertrag han ich ndd
emal tréume chdénne. So han ich mich mit Glageheitsjobs
dure gschlage. Und dr Alkohol, isch min beschte Frind
worde!

Besinnliche Pause,

Oh. Wenn ich uf miini bschisseni Chindheit luege, chan
ich mit miim L&be no ganz zfriede sii!

Verzell!

nachdenkliche Pause. Mini Jugend han ich praktisch
nume im Lade vo mim Vatter zuebrocht. Er het simpli
Labesmittel verchauft, isch aber vo dr Idee besésse gsi,
druus en erfolgriichi Supermarktchetti z mache. “Mit
diim Arbeitsiisatz spare mir en Aagstellte und
inveschtiere das Géald in Uusbau.” Ich has eso ghasst,
wenn min Vater mit siim schmierige Scharm um d
Chundine umegschwanzlet isch. Ich hett ihm die fuule
Tomate, won ich grad am uussortiere gsi bin, am
liebschte a Grind ane griehrt. Jede Wunsch mich kreativ
z entfalte hett er eifach brutal abgmurgst. “Ich bruuche
dich im Lade”. Sogar mini Huusuufgabe fiir d Schuel
han ich nébe dr Bedienig vo de Chunde mache messe.

ironisch. Alles fir dini Zuekunft!

Spoter han ich s trotzddm a d Uni geschafft und es isch
nod lang gange, bis ich CEO vomene grossere
Unterndme worde bi. Dann han ich d Helen us em Jetset
ghirate, wo viel Gald und e préachtigi Villa mitbrocht
hat. Dann hat sie zw0i Chind gebore und ich han mir en
knallrote Ferrari poschted.

schmunzelt kopfschuttelnd. Ich chas eifach ndd glaube,
dass du dich vo dere Superfrau jetzt tranne willsch.

Ich bruuche kei riichi Frau, ich stahne uf eigene Bei und
chan mir jede Wunsch erflle.

Gratuliere! Philosophiert. “Wer hat, dem wird halt
immer noch gegeben. Und wer da nichts hat, dem wird
das Wenige auch noch weggenommen.” Matthdus 29-
30.

Warum bisch du ndd Prieschter worde? Dann chénntisch
dich jetz am Masswii bsuffe.

Helen kommt zurick.
Fur e Frau ischs dann aber en churze Chuut gsi.
Keini sexistischi Bemerkige i miim Lokal.

Ich gane wieder. Bei euch bin ich doch nume “Persona
non grata”.

zeigt auf das Weinglas. Trubesaft ndd vergasse.

Das war dann au no e Premiere. Greift nach seinem Glas
und geht an seinen Stammplatz.

Nicole kommt herein, schaut sich kurz um, steuert auf
Helen zu und gibt ihr einen Kuss.

Hallo Mama! Dr Sebastian hett mr aaglliite und hatt
gmeint, du sigsch so komisch am Telefon gsi. Da han ich
dénkt, ich miess schnall cho luege! Seitenblick zu
Walter. Hallo Papa!

Das isch lieb vo dir Nicole, aber es isch alles i beschter
Ornig. Ich bruche nume es paar Unterschrifte vom Vatter
und da isch halt wie immer e gschpannti Atmosphére.
Aber das soll dich nod store.

Hoi Nicole!

Nicole:

Nicole:

Frauen-Power

Hoi Vreni!
Chan dr 6ppis bringe?
Uf da Schreck abe muess ich grad e Stange ha.

Sali Nicole, schéon dich au wieder mal z gseh. Das wird
ja au immer saltener.

Cha dr ja mal mini Agenda zeige, wann s dich
interessiert.

Aber fir d Mueter hasch scho immer Ziit.

Salber gschuld! Warum bisch vo deheim uuszoge?
Muesch dich jetz ja ndd beklage. Verlasch d Familie...
ds wunderschons Huus... en fantastischi Ehefrau und
dann spielsch no die beleidigti L&berwurscht.

zu Helen. Findsch du das i Ornig, dass die eiget Tochter
eso mit ihrem Vatter umgoht?

D Nicole weiss, was fir sie richtig isch. Da misch ich
mich néd i.

Chum Mami, gib dr kei Mueh! Be ddm Ma isch sowieso
Hopfe und Malz verlore. Lueg das die Scheidig so
schnall wie mdglich tber d Bihni bringsch und dénn
fang &s neus Labe a. Dr Sebastian und ich sind immer
fiir dich da.

Danke, Nicole! Provokativ. Das sind ebe Chind uf die
me me sich cha verlah.

kommt mit dem Bier. A Stange mit... “Hopfe und Malz
— Gott erhalts!”” Zum Wohl.

Danke, Vreni!

Proscht, Nicole!

Zum Wohl, Nicole.
leicht beleidigt. Proscht!

Ich han mit mim Philippe abgmacht. Er sétt jede
Momant iidrudle. Schaut zum Fenster. Ar isch scho
dusse, ich gsehn ihn durchs Fanschter.

Bring ihn doch da ane, ich wiird ihn sehr gérn
kannelehre.

Ich weiss ndd, ob das jetz guet isch, aber ich chan ihn
schnéll go froge. Oder was meinsch du Mami?

Isch mir doch egal! Das muesch du entscheide, ob du ihn
i die ungmdietlich Situation inezieh willsch.

Ich gane ihn ga froge. Im Abgehen zu Walter. Falls &r
zueseit, rissisch dich hoffentlich zame.

Kei Angscht, ich gibe mis beschte.

ironisch. Was immer das bi dir heisst! Pause. Mir si
doch axtra zdmecho, wil ich no es paar Unterschrifte
bruuche. Chénne mir das jetz hinter s bringe?

Und wann ich d Unterschrift verweigere?

Dann héasch du as Problem. Dann beruf ich mich uf euse
Ehevertrag. ..

...déa ich dédnn aafdchte wirde.

Mach nume, de freued sich &s paar Advokate Uber
happigi Honorare.

D4 Ehevertrag hand mir vor 27 Johr abgschlosse und sit
dam hett sich einiges veranderet.

Vor allem du hasch dich veranderet, ich bi miner Linie
treu bliebe.

De luege mir dann mal, ob s Gericht dr gliiche Meinig
isch.

Isch das diin Dank drfir, dass ich dir meh zuegstoh als
im Ehevertrag feschtgleit isch?

aggressiv. Gib das Zuug ane.

Ohni Durezlase? Schiebt die Papiere zu Walter.

Das hand mr doch bim Notar scho so lang wie breit
abghandlet. Unterschreibt. Warum séll ich mich nahmal
drmit langwiile?

Dini Entscheidig! Aber spdter muesch du dann néd
jammere wolle.

Gits no meh?

gibt Walter weitere Papiere. Da unde.

Wo?

Frauen-Power

Da réchts.

schreibt. Und da? Muess ich da au nah Ort und s Datum
ineschriibe?

Natlirli, wenn s da staht.

Walter schreibt.

Nicole und Philippe kommen herein. Philippe .im
Fahrrad Outfit geht auf Helen zu und gibt ihr einen
Kuss auf die Wange.

Hallo Mueter.
Hallo Philippe.

stellt Philippe Walter vor. Das isch miin Philippe und
das isch miin Vater.

Guete Tag, Herr Blum.

sich peinlich anbiedernd. Hallo Philippe! Du chasch
mir Walter sdge. Du ghdrsch ja scho quasi zur Familie.

So wiit sind mir nanig, aber wann s eso wetsch, dann
sOlls gélte. Gruezi Walter.

Trinksch 6ppis? Was chan dr bstelle?

Wann scho min Schatz am heiterhdlle Tag Bier trinkt,
chan ich mich-dank néd la lumpe.

Vreni, bring ddm junge Ma e Stange.
Subito!

peinlich. Na diim Outfit z schliisse bisch du mit em Bike
da... sportlich... sportlich. Bi ddm schone Wétter muess
me profitiere. “Il faut profiter de I’occasion”.

Das chan ich au wénn s mal régnet. Ich ha en super
Régeschutz.

Was wetsch dich da quéle? Fir das chasch doch dis Auto
nah.

Zeersch muesch eine ha.

Jetz s&g nume na, du heigsch keis Auto.
Far was?

Fir was hett me dénk es Auto?

